
Почитувани, 


Во текот на 2009 година, Младински Образовен Форум (МОФ) води интензивна кампања за подигнување на јавната свест за проблемот на корупцијата во високото образование под слоганот “(Анти)корупциската Вакцинација“. Овој проект се надоврзува на долгогодишните напори на МОФ концентрирани на подигање на свеста кај пошироката јавност за проблемите во високообразовниот систем.
Сакаме да ве известиме  дека МОФ, во склоп на интернационална мрежа TEN (Transparency in Education) објавува конкурс за постери и фотографии  на тема “(Анти)корупциската Вакцинација“. Бидејќи сакаме да допреме до што е можно поширока јавност се надеваме дека во вашиот медиум ќе објавите информација за конкурсот и условите за учество. Во текот на тековната година МОФ ќе се обиде да ги инспирира младите активно да се вклучат во пронаоѓање на вакцина за корупцијата во образованието. 
Право на учество на конкурсот за постери и фотографии “(Анти)корупциската Вакцинација“ имаат сите млади луѓе кои се засегнати и се борат за елиминирање на корупцијата во образованието. Сите заинтересирани треба да испратат електронска верзија од постерот или фотографијата која ја пријавуваат за учество на конкурсот, заедно со своите контакт информации  на e-mail ten.mof@gmail.com, најдоцна до 25.11.2009. Постерите и фотографиите  кои ќе бидат пријавени за учество треба да илустрираат како корупцијата влијае на високото образование, студентскиот живот и стандард. Најдобрите постери и фотографии ќе бидат дел од промотивната кампања на студентската програма и дел од меѓународна изложба на истата тема. 
Корупцијата е една од најстрашните болести на нашето секојдневие која како рак рана ги разјадува основните вредности на кои почива нашето општество. Корупцијата пак во образованието создава шупливо знаење и црвливи дипломи. Платени оценки и испити, препишување, непотизам, купена тишина, влегување на задна врата на студентски прашања, купување книги за поени... Симптомите се многу, последиците се знаат додека пак лекот сеуште се бара.
Во прилог ви ги испраќаме и промотивните материјали за конкурсот. Доколку ви требаат дополнителни информации слободно контактирајте не, електронски на katerina_todorovska@mof.org.mk или телефонски на 075/44 17 13. 
Со почит,

Катерина Тодоровска

Одговорна за односи со јавност

Проект “Антикорупција во образованието“
Младински Образовен Форум

